
1. OBXECTO.
O presente procedemento ten por obxecto estabelecer os requisitos polos que se rexe a solicitude, a
xestion e o mantemento da inscricion nos Rexistros do CONSELLO REGULADOR DA
AGRICULTURA ECOLOXICA DE GALICIA (dende agora, C.R.A.E.GA), asi como a concesion
e uso da Denominacion AGRICULTURA ECOLOXICA na Comunidade Auténoma de Galicia.

2. ALCANCE.

Este Procedemento aplicase ao proceso de inscricién nos rexistros do C.R.A.E.GA, asi como a
todos os 6rganos e persoal técnico e administrativo implicados neste.

3. REFERENCIAS.

—Manual da Calidade do C.R.A.E.GA, Capitulo 7.

—Orde do 3 de Abril de 2009, pola que se regula o funcionamento do C.R.A.E.GA.

—Regulamento (UE) n° 2018/848 do Parlamento Europeo e do Consello, do 30 de maio do 2018,
sobre a produccién ecoloxica e etiquetaxe dos produtos ecoloxicos e polo que se deroga o
Regulamento (CE) 834/2007.

—Lexislacion externa aplicabel ao funcionamento do Consello Regulador.

4, REALIZACION DO PROCESO DE INSCRICION NOS REXISTROS DO CRAEGA.

4.1. Rexistros do CRAEGA.

4.1.1. O CRAEGA ten ao seu cargo a xestion e actualizacion dos seguintes Rexistros de
Operadores:

o) Rexistro de Operadores Titulares de Empresas Agrarias de Producion Vexetal.

B) Rexistro de Operadores Titulares de Empresas Agrarias de Producion Animal.

x) Rexistro de Operadores Titulares de Industrias Elaboradoras e/ou Envasadoras.

d) Rexistro de Operadores Titulares de Empresas Importadoras e/ou Comercializadoras.

4.1.2. O CRAEGA. estabelece no seu Regulamento de Funcionamento as condicions necesarias
para a adquisicion da condicion de Operador Inscrito nos Rexistros, as causas de baixa
nestes, e os dereitos e obrigas dos Operadores.

4.2. Solicitude de Inscricion no CRAEGA e cumprimentacion do expediente.

Os operadores que desexen inscribirse nalgin dos distintos Rexistros aos que se refire o punto 4.1
deste Procedemento, deberan actuar segundo os seguintes pasos, que constituiran o Expediente de
Inscricion:

4.2.1. Solicitude

O solicitante, independentemente do Rexistro onde desexe figurar coma inscrito, debera
manifestar o seu interese enviando o modelo da solicitude de certificacion onde solicita os servizos
de certificacion do C.R.A.E.GA, e onde se solicita a inscricidn nos rexistros correspondentes. Esta
solicitude sera valida sempre que se indicaren con claridade os datos postais, teléfono e demais
informacion que se considerar necesaria para poder estabelecer unha comunicacion correcta e que
permita o envio dos documentos precisos.

A solicitude de certificacion estd a disposicion na paxina web do C.R.A.E.GA. (www.craega.es)
para todo aquel que estiver interesado, asi coma os seguintes documentos relativos & certificacion.

I. Solicitude de certificacion, onde se indica o tipo de actividade para a que solicita a
certificacion; segundo a actividade correspondelle un dos seguintes rexistros, definidos no
Artigo 5 do Capitulo 1l da Orde do 3 Abril de 2009, pola que se aproba o Regulamento de
Funcionamento do CRAEGA:

- Rexistro de Operadores Titulares de Empresas Agrarias de Producion Vexetal.

- Rexistro de Operadores Titulares de Empresas Agrarias de Producién Animal.

- Rexistro de Operadores Titulares de Industrias Elaboradoras e Envasadoras.

- Rexistro de Operadores Titulares de Empresas Importadoras / Comercializadoras.

A Solicitude de Certificacion e os seus Anexos deberan ser cumprimentados polo operador da
maneira mais clara e exhaustiva posibel; o operador sera o responsabel da veracidade dos
datos expresados na solicitude.

Il. O Anexo do Regulamento de Funcionamento onde se indican as cotas de Inscricion e
Certificacion que deberan ser aboadas polo medio que oportunamente se indique; incluirase o
xustificante do pagamento destas cotas, onde figurara claramente quen é o ordenante do pago.

1. O Regulamento de Funcionamento e parte do Manual de Calidade en que se especifican as
condicions e mecanismos precisos para a completa tramitacion dos Expedientes de Inscricién
de Operadores nos Rexistros do CRAEGA, asi coma 0S compromisos que supon a inscricion
e 0s seus dereitos e obrigas.

IV. O Regulamento (UE) n° 2018/848 do Parlamento Europeo e do Consello, do 30 de maio do
2018, sobre a produccion ecoloxica e etiquetaxe dos produtos ecoldxicos e os actos
delegados ou de execucion adoptados de conformidade con dito Regulamento.

As Normas Técnicas que corresponden ao produto que se quere certificar.

O Procedemento Catro do Manual de Calidade (Procedemento de control e certificacion) e o
Procedemento Nove (Procedemento para a inscricion nos rexistros).

Capitulo 9 do Manual de Calidade.
Procedemento 8, para a xestion de obrigas, incumprimentos e medidas disciplinarias.

Procedemento 7, para a identidade gréfica do logotipo.

4.2.2. Documentacion de Inscricion.

- Unha vez cumprimentada a Solicitude de Certificacion e os seus Anexos correspondentes, e
engadida a documentacion requerida en ditos Anexios, estes deberdn ser enviados ao
CRAEGA acompafados do xustificante de pagamento da Cota de Gestion de Apertura de
Expediente.

- A recepcion da Solicitude de Certificacion, xunto coa documentacion requirida e o
xustificante do pago da cota de xestion da apertura do expediente, xerara un rexistro de
entrada.

- No seu caso, os orixinais de toda esta documentacion enviada deberan estar dispofiibeis no
momento da visita do Técnico do Organo de Control & explotacién ou industria para a sua
comprobacion.

O CRAEGA revisara as solicitudes presentadas coa finalidade de garantir:

Que os requisitos da certificacion estean claramente definidos e documentados.

Que quedou resolta calquera diferencia de interpretacion entre 0 CRAEGA e o solicitante.

E determinar se 0 CRAEGA ten a capacidade para realizar o servizo de certificacion en canto a
o alcance desta, o0 emprazamento no que o solicitante desenvolve as suas actividades e
calquera outro requisito especial.

Como evidencia da revisién da documentacion recibida, se deixara constancia na aplicacion
informética ekon.

- Cando, por calquera motivo, esta documentacion non se completar satisfactoriamente, non
for correcta por razéns xuridicas ou doutra indole, ou non se tiveren ingresado as Cotas de
Inscricion e Certificacion, requirirdselle ao solicitante a subsanacion dos defectos
correspondentes, mediante correo electronico o con unha carta enviada por correo certificado,
nun prazo non superior a quince dias habiles dende a recepcion da documentacion da
solicitude no CRAEGA. Se houber posteriores entregas de documentacion sen completarse
satisfactoriamente, volveraselle requirir outras tantas veces mediante unha carta por correo
electrdnico o por correo ordinario e no mesmo prazo de envio de requirimento.

- O prazo maximo de entrega da totalidade da documentacion serd de dous meses contados a
partir da recepcion, por parte do solicitante do requirimento da Documentacién necesaria para
a Inscricion.

- Se fora necesario, poderase solicitar por escrito a ampliacion do prazo previsto no punto
anterior; debera xustificar debidamente as causas desta solicitude.

- Sempre que non houbera unha solicitude previa e por escrito de ampliacion do prazo de
requirimento de documentacion, e pasados dous meses dende o Ultimo requirimento sen haber
un envio por parte do solicitante, arquivarase o expediente. Independentemente do anterior,
ainda coa solicitude feita de ampliacion de prazo, se o periodo de requirimento se alongar mais
de seis meses, arquivarase automaticamente o expediente

- En ningun caso serdn reembolsabeis as Cotas xa pagadas. No caso de non as ter ingresado, 0
mesmo solicitante non poderd realizar unha nova solicitude de inscricion no Consello
Regulador sen antes ter liquidada a débeda pendente.

- A visita do Técnico do Organo de Control do CRAEGA non sera realizada até a completa
cumprimentacién dos datos e a entrega da totalidade da documentacion no CRAEGA e tefia
abonadas as cotas.

- Aportada nos prazos indicados e cumprimentada a totalidade da documentacion do
solicitante, a Secretaria do Consello Regulador mantera aberto un expediente co orixinal da
solicitude e a documentacion recibida. Nese expediente rexistrarase toda a documentacion da
inscricion. E ademais irase completando con toda a documentacion que faga referencia ao
solicitante, ordenada de xeito cronoldxico por data de entrada da documentacion no CRAEGA.
Finalmente dende a Secretaria do CRAEGA darase traslado do expediente a o Organo de
Control, para a sua xestion.

- Se nalgin momento de este proceso comprobase que existird algunha deficiencia ou
inconveniente na correcta tramitacion (devolucion de unha cota, datos erréneos,
documentacion incompleta, etc) a tramitacion do expediente suspenderase e se lle requirird a
subsanacion, que de non efectuarse nun prazo de dous meses arquivarase o expediente.

4.3. Xestion do Expediente polo Organo de Control.

A xestion do expediente polo Organo de Control detallase no Procedemento 4, POC-04 do Manual
de Calidade.

4.4. Resolucions respecto a inscricion nos Rexistros.

O Director Técnico responsabel do Organo de Control tramitara e trasladara o Informe do Comité
de Certificacion a Secretaria, e esta procedera ao rexistro do expediente, elevandoo a Presidencia do

Consello Regulador o cal, en exercicio das sGas funcions, emitira calquera das seguintes
resolucions:

a) Resolucién de Inscricion.

- En caso de non existir algin motivo que xustifique unha solucion contraria, a Secretaria do
Consello redactard a Resolucion de Inscricion (FPOC-09/02), que terd que ser asinada polo
Presidente do Consello Regulador e a partir da cal o Operador considerarase inscrito no
Rexistro correspondente.

- Resolta a nova inscricion, comunicaraselle oficialmente a Resolucion ao interesado, momento
en que estard obrigado ao cumprimento de todo o especificado nas Normas e nos
Regulamentos.

- A Resolucion deberé especificar as condicions para a concesion da certificacion estabelecidas
polo Comité de Certificacion.

- A Resolucion de Inscricion non é valida nin acreditativa de comercializacion baixo a
Denominacidn; esta absolutamente prohibida a utilizacion deste documento con esa finalidade.

b) Resolucion Negativa de Inscricion.

No caso de existir algin motivo dos contemplados nos regulamentos, relativos aos dereitos e
obrigas, asi como de caracter disciplinario que afecten aos Operadores ou ao Informe Negativo
do Comité de Certificacion, podera denegarse a Inscricion mediante a Resolucion Negativa de
Inscricion (FPO-09/02), emitida neste caso polo Pleno do Consello Regulador e asinada polo
Presidente.

4.5. Renovacién da Inscricion nos Rexistros.

A inscricion nos rexistros sera renovada anual e automaticamente, mediante o0 pagamento da cota de
renovacion; o CRAEGA, a tal efecto, enviaralle ao inscrito a factura co importe das cotas de
renovacion alomenos cun mes de antelacion & data de expiracion da validez reflectida na dltima
Resolucion.

A renovacion farase efectiva previo pagamento da cota correspondente ao C.R.A.E.GA.

A non realizacion desta renovacion podera dar lugar & baixa no rexistro correspondente.

4.6. Modificacions nos procesos produtivos.

Cando o operador solicitar unha auditoria de ampliacion, para reflectir ditas modificacidns
realizarase xunto coa auditoria anual de seguimento, ou a auditoria adicional programada polo
CRAEGA non tendra custo algun.

Polo contrario se 0 operador non quixer agardar até que coincida con ditas auditorias debera aboar,
por anticipado, a cota estabelecida segundo o Anexo de Cuotas do CRAEGA no punto 11 por cada
auditoria realizada.

4.7. Declaraciones de vendas.

Os operadores estdn obrigados a presentaren no CRAEGA, nos dos dous meses seguintes ao
semestre natural, a declaracion de vendas realizadas ao abeiro da Denominacion; esta declaracion
deberd incluir, como minimo, as cantidades de cada produto, o importe sen impostos e a
comunicacion dos cambios nos medios de producion (FPOC-09/04) o (FPOC-09/01).

4.8.- Fin do periodo de conversion.

O CRAEGA levara un rexistro da finalizacion dos periodos de conversion, e mantera informado da
finalizacion do periodo de conversion ao operador, amais de lle indicar os seus dereitos e obrigas
adquiridos ao rematar o devandito periodo.

Ademais, comunicaraselle a aqueles produtores que se atopen en periodo de reconversion e poidan
comercializar a stia producion baixo a mencién “en conversion 4 agricultura ecoloxica” 0S Seus
dereitos e obrigas neste periodo.

4.9. Xestion do Certificado de Conformidade.

O CRAEGA enviara ao operador o Certificado de Conformidade do produto; con este obxectivo
comprobard que o operador se atope inscrito nos rexistros e a corrente das stas obrigas co
CRAEGA.

O CRAEGA, en caso de que a suspension da certificacion non afecte a totalidade dos productos
certificados se lle remitird un novo certificado de conformidade de produto, co alcance restrinxido a
aqueles produtos que mantiveren a certificacion.

Se un operador se mantiver mais de 12 meses seguidos co seu expediente en suspension da
certificacion, o CRAEGA procedera a tramitacion da resolucion de baixa nos rexixstros do
CRAEGA.

4.10. Inscricion por cambio de titularidade nos rexistros do CRAEGA.

O operador debera comunicar, coa debida antelacion ao Consello Regulador, o cambio de
titularidade do expediente.

Solicitara a0 CRAEGA. este cambio de titularidade, asinado polo antigo e polo novo titular, e
segundo o modelo (FPOC-09/03).

O novo titular facilitard todos os datos necesarios para este cambio, asi como a documentacion que
0 CRAEGA estimar oportuna.

Para ter dereito a tramitacion do cambio de titularidade, o titular debera:
-Estar inscrito no CRA.E.GA.

-Ter 0 expediente ao corrente de pagamentos.
-Estar ao corrente coas obrigas referidas no Regulamento de Funcionamento do CRAEGA.

- Non ter o expediente suspendido de certificacion. nin en proceso de suspension nin estar
pendente do envio de accions correctivas.
-Presentar os seguintes documentos:

- Copia do D.N.I. do novo titular ou representante da empresa.

- Copia das escrituras onde se recolla a designacién do actual representante da empresa.

- Copia da Tarxeta de Identificacion Fiscal.

- Copia da solicitude de cambio da titularidadenos rexistros correspondentes a actividade a
desenrolar.

A inscricion por cambio de titularidade conleva, para o novo titular, a obriga do pagamento da
cota por prestacion de servizos de control e certificacién sen descontos. Non sera valido o
cambio de titularidade mentres non se realizar este pago. O novo titular, anualmente, pagara a
cota de renovacion.

4.11. Caracteristicas dos produtos amparados.

- Os produtos amparados polo CRAEGA. corresponden aos definidos no punto 1 do Artigo 2 do
Regulamento (UE) 2018/848.

- Caracteristicas da produccion:
Os produtos seran obtidos dacordo coas normas de producion contidas no Capitulo 3 do
Regulamento (UE) 2018/848 e no Anexo Il do Regulamento (UE) 2018/848, e dacordo coas
Normas Técnicas do CRAEGA.

Comercializadores e importadores: Son empresas que non tefien instalaciéns fisicas para a
transformacion e o envasado, mais que comercializan produtos certificados pola Agricultura
Ecoloxica e que tefien domicilio fiscal en Galicia. Os productos obxecto de comercializacion,
pola sla parte, son elaborados por empresas subcontratistas que tefien que estar certificadas por
organismos de control e certificacion autorizados, da Union Europea no caso de
comercializadores ou de fora dela no caso dos importadores.

Estes produtos obxecto de control e certificacion poden ser produtos a granel ou produtos
envasados.

O Organo Técnico do CRAEGA realizara o control tanto nas instalacions das industrias
subcontratistas (con sede en Galicia) como nas do comercializador.

Con respecto & etiquetaxe, cando a etiqueta comercial for propiedade do comercializador, terd
que estar autorizada polo CRAEGA. Nese caso, 0 comercializador cedera o uso da etiqueta a
industria subcontratista para 0 emprego desta nos produtos que o comercializador desexe
envasar.

O subcontratista non podera empregar estas etiquetas para a etiquetaxe de produtos que non
sexan obxecto de relacion co comercializador. O subcontratista, por tanto, sera o responsabel da
correcta utilizacion das etiquetas do comercializador.

Serd obrigatorio para a industria subcontratista levar un control da producion transformada de
cada comercializador, para o control do Consello Regulador.

O comercializador, pola sta parte, non podera empregar estas etiquetas para a etiquetaxe de
produtos que non estiveren certificados por 6rganos de control de Agricultura Ecoloxica, tal
como se define na normativa sobre etiquetaxe e no regulamento (UE) 2018/848.

Como todo produto envasado para consumo final ten que estar etiquetado, a industria
elaboradora esta obrigada a etiquetar o producto do comercializador nas suas instalaciéns. O
sistema de etiquetaxe esta definido na Normativa de Etiquetaxe do Consello.

4.12. Baixa nos Rexistros do CRAEGA.

Aplicarase o estabelecido no Artigo 9 da Orde de Funcionamento do C.R.A.E.GA, do 3 de Abril
de 2009; ademais, terase en conta o seguinte:

- Comunicarase mediante resolucién a baixa.
- No caso de baixa voluntaria, de proceder a unha nova inscricion, o inscrito
debe satisfacer as obrigas pendentes.

4.13. Modificaciéns nos requisitos de certificacion.

O CRAEGA. notificard puntualmente aos operadores inscritos calquera cambio nos requisitos de
certificacion ou de inscricidon nos rexistros. Despois de recabar as opinions das partes interesadas,
e despois da sta aprobacién polo Pleno do CRAEGA, onde se determinan a forma e data en vigor
destes cambios, asi como o xeito de os publicar, 0 CRAEGA. verificara que os operadores
afectados realizan os axustes necesarios no periodo de tempo que 0 CRAEGA. estime razoable.

5. ANEXOS

FPOC-09/01 Comunicacion dos cambios nos medios de producion.
FPOC-09/02 Resolucion.

FPOC-09/03 Solicitude de Cambio de titularidade.

FPOC-09/04 Declaracion semestral de vendas e pagamento de exaccions.

